   პერსონალურ მონაცემთა დაცვის პოლიტიკა

შპს „კრეატიული კუთხე“
ს/კ: 424257119 
ელ.ფოსტა: ftbox.info@gmail.com

პრეამბულა:
პერსონალურ მონაცემთა დაცვის პოლიტიკა შემუშავებულია საქართველოს კანონმდებლობის შესაბამისად, რომლის საფუძველზეც შპს „კრეატიული კუთხე“ არეგულირებს პერსონალურ მონაცემთა დამუშავების პროცესს და იცავს მომხმარებლის უფლებებს. მომხმარებელს ეძლევა შესაძლებლობა სრულად გაეცნოს შპს „კრეატიული კუთხის“ მიერ პერსონალური მონაცემების დამუშავების წესებს, ასევე გაეცნოს მომხმარებლის უფლებებს და ჰქონდეს შესაძლებლობა როგორც გასცეს თანხმობა პერსონალური მონაცემების დამუშავებაზე, ასევე ნებისმიერ დროს გაითხოვოს გაცემული თანხმობა.

1. ტერმინების განმარტება:
1.1. პერსონალური მონაცემი − ნებისმიერი ინფორმაცია, რომელიც იდენტიფიცირებულ ან იდენტიფიცირებად ფიზიკურ პირს უკავშირდება. ფიზიკური პირი იდენტიფიცირებადია, როდესაც შესაძლებელია მისი იდენტიფიცირება პირდაპირ ან არაპირდაპირ, მათ შორის, სახელით, გვარით, საიდენტიფიკაციო ნომრით, გეოლოკაციის მონაცემებით, ელექტრონული კომუნიკაციის მაიდენტიფიცირებელი მონაცემებით, ფიზიკური, ფიზიოლოგიური.
1.2. მონაცემთა სუბიექტი - მომხმარებელი (ფიზიკური პირი), რომელიც რეგისტრირდება კომპანიის აპლიკაციაში .
1.3. პერსონალურ მონაცემთა დამუშავებაზე პასუხისმგებელი პირი - შპს“კრეატიული კუთხე„ 
(ს/კ 424257119 ).
1.4. მონაცემთა დამუშავება - მონაცემთა მიმართ შესრულებული ნებისმიერი მოქმედება, მათ შორის, მათი შეგროვება, მოპოვება, მათზე წვდომა, მათი ფოტოგადაღება, ვიდეომონიტორინგი ან/და აუდიომონიტორინგი, ორგანიზება, დაჯგუფება, ურთიერთდაკავშირება, შენახვა, შეცვლა, აღდგენა, გამოთხოვა, გამოყენება, დაბლოკვა, წაშლა ან განადგურება, აგრეთვე მონაცემთა გამჟღავნება მათი გადაცემით, გასაჯაროებით, გავრცელებით ან სხვაგვარად ხელმისაწვდომად გახდომით.
1.5. მონაცემთა სუბიექტის თანხმობა − მონაცემთა სუბიექტის მიერ შესაბამისი ინფორმაციის მიღების შემდეგ მის შესახებ მონაცემთა კონკრეტული მიზნით დამუშავებაზე აქტიური მოქმედებით, წერილობით (მათ შორის, ელექტრონულად) ან ზეპირად, თავისუფლად და მკაფიოდ გამოხატული ნება.
1.6. პირდაპირი მარკეტინგი − ტელეფონის, ფოსტის, ელექტრონული ფოსტის ან სხვა ელექტრონული საშუალებით მონაცემთა სუბიექტისთვის ინფორმაციის პირდაპირი და უშუალო მიწოდება ფიზიკური პირის ან/და იურიდიული პირის, საქონლის, იდეის, მომსახურების, სამუშაოს ან/და წამოწყების, აგრეთვე საიმიჯო და სოციალური თემატიკისადმი ინტერესის ფორმირების, შენარჩუნების, რეალიზაციის ან/და მხარდაჭერის მიზნით.



2. მონაცემთა დამუშავების ზოგადი პრინციპები:
2.1. მონაცემები უნდა დამუშავდეს კანონიერად, სამართლიანად, მონაცემთა სუბიექტისთვის გამჭვირვალედ და მისი ღირსების შეულახავად;
2.2. მონაცემები უნდა შეგროვდეს/მოპოვებული უნდა იქნეს მხოლოდ კონკრეტული, მკაფიოდ განსაზღვრული და ლეგიტიმური მიზნებისთვის. დაუშვებელია მონაცემთა შემდგომი დამუშავება სხვა, მონაცემთა დამუშავების თავდაპირველ მიზანთან შეუთავსებელი მიზნით;
2.3. მონაცემები უნდა დამუშავდეს მხოლოდ იმ მოცულობით, რომელიც აუცილებელია შესაბამისი ლეგიტიმური მიზნის მისაღწევად. მონაცემები იმ მიზნის თანაზომიერი უნდა იყოს, რომლის მისაღწევადაც ისინი მუშავდება;
2.4. მონაცემები უნდა იყოს ნამდვილი, ზუსტი და, საჭიროების შემთხვევაში, განახლებული. მონაცემთა დამუშავების მიზნების გათვალისწინებით, არაზუსტი მონაცემები უნდა გასწორდეს, წაიშალოს ან განადგურდეს გაუმართლებელი დაყოვნების    გარეშე;
2.5. მონაცემები შეიძლება შენახულ იქნეს მხოლოდ იმ ვადით, რომელიც აუცილებელია მონაცემთა დამუშავების შესაბამისი ლეგიტიმური მიზნის მისაღწევად;
2.6. მონაცემების უსაფრთხოების დაცვის მიზნით მონაცემთა დამუშავებისას მიღებული უნდა იქნეს ისეთი ტექნიკური და ორგანიზაციული ზომები, რომლებიც სათანადოდ უზრუნველყოფს მონაცემთა დაცვას.

3. მომხმარებლის უფლებები:
3.1. მონაცემთა დამუშავების შესახებ ინფორმაციის მიღების უფლება;
3.2. მონაცემთა გაცნობის და ასლის მიღების უფლება;
3.3. მონაცემთა გასწორების, განახლების და შევსების უფლება;
3.4. მონაცემთა დამუშავების შეწყვეტის, წაშლის ან განადგურების უფლება;
3.5. მონაცემთა დაბლოკვის უფლება;
3.6. მონაცემთა გადატანის უფლება;
3.7. ავტომატიზებული ინდივიდუალური გადაწყვეტილების მიღება და მასთან დაკავშირებული უფლებები;
3.8. თანხმობის გამოხმობის უფლება;
3.9. გასაჩივრების უფლება;
3.10 . მონაცემთა სუბიექტის უფლებები შეიძლება შეიზღუდოს, თუ ეს პირდაპირ არის გათვალისწინებული საქართველოს კანონმდებლობით, ამით არ ირღვევა ადამიანის ძირითადი უფლებები და თავისუფლებები, ეს არის აუცილებებლი და პროპორციული ზომა დემოკრატიულ საზოგადოებაში.


4. მონაცემთა დამუშავების ზოგადი საფუძვლები: 
4.1. მონაცემთა სუბიექტის თანხმობა მის შესახებ მონაცემთა ერთი ან რამდენიმე კონკრეტული მიზნით დამუშავებაზე;
4.2. მონაცემთა დამუშავება აუცილებელია მონაცემთა სუბიექტთან დადებული გარიგებით ნაკისრი ვალდებულების შესასრულებლად ან მონაცემთა სუბიექტის მოთხოვნით გარიგების დასადებად;
4.3. მონაცემთა დამუშავება გათვალისწინებულია კანონით;
4.4. მონაცემთა დამუშავება საჭიროა დამუშავებისთვის პასუხისმგებელი პირის მიერ საქართველოს კანონმდებლობით მისთვის დაკისრებული მოვალეობების შესასრულებლად;
4.5. კანონის თანახმად, მონაცემი საჯაროდ ხელმისაწვდომია ან მონაცემთა სუბიექტმა იგი საჯაროდ ხელმისაწვდომი გახადა;
4.6. მონაცემთა დამუშავება აუცილებელია მონაცემთა სუბიექტის ან სხვა პირის სასიცოცხლო ინტერესების დასაცავად, მათ შორის, ეპიდემიის მონიტორინგის ან/და მისი გავრცელების აღკვეთის, ჰუმანიტარული კრიზისების, ბუნებრივი და ადამიანის მოქმედებით გამოწვეული კატასტროფების სამართავად;
4.7. მონაცემთა დამუშავება აუცილებელია მნიშვნელოვანი საჯარო ინტერესის დასაცავად;
4.8. მონაცემთა დამუშავება აუცილებელია საქართველოს კანონმდებლობით განსაზღვრული საჯარო ინტერესის სფეროსთვის მიკუთვნებული ამოცანების შესასრულებლად;
4.9. მონაცემთა დამუშავება აუცილებელია დამუშავებისთვის პასუხისმგებელი პირის ან მესამე პირის მნიშვნელოვანი ლეგიტიმური ინტერესების დასაცავად;
მონაცემთა დამუშავება აუცილებელია მონაცემთა სუბიექტის განცხადების განსახილველად       
(მისთვის მომსახურების გასაწევად).

5. როგორ ხდება თქვენი პერსონალური მონაცემების მოპოვება:
5.1. როდესაც ხდებით ჩვენი მომხმარებელი;
5.2. როდესაც რეგისტრირდებით ჩვენს აპლიკაციაში;
5.3. სატელეფონო, მეილით კომუნიკაციისას;
5.4. მომსახურების გაწევის დროს;
5.5. პროდუქტის მიწოდების დროს;
5.6. როდესაც მოგვმართავთ ჩვენი პროდუქტებისა თუ მომსახურებების მისაღებად;
5.7. როდესაც აფიქსირებთ პრეტენზიას.


6. მომხმარებლების პერსონალური მონაცემების დამუშავების მიზანი:
6.1. თქვენთან ურთიერთობისათვის;
6.2. თქვენი მოთხოვნების შესასრულებლად;
6.3. პროდუქტებისა და მომსახურებების გაუმჯობესების მიზნით;
6.4. ჩვენს პროდუქტებსა და მომსახურებასთან დაკავშირებით რჩევებისა თუ რეკომენდაციების მისაღებად;
6.5. პროდუქტებისა და მომსახურების სამართავად და მისაწოდებლად;
6.6. მომხმარებლის გადახდების განსახორციელებლად და სამართავად;
6.7. ჩვენი და ჩვენს მომხმარებელთან დაკავშირებული რისკების სამართავად;
6.8. საჩივრებზე რეაგირებისათვის და მათი მოგვარების გზების მოსაძებნად;
6.9. ხელშეკრულებით ნაკისრი უფლებებისა და ვალდებულებების უზრუნველსაყოფად.

7. შეგროვებული პერსონალური მონაცემები:
7.1. საკონტაქტო - აპლიკაციაში რეგისტრაციისას ან პროდუქტის შეძენისას მითითებული საკონტაქტო ინფორმაცია და მისამართი.
7.2. საკომუნიკაციო - ინფორმაცია თქვენს შესახებ, რომელსაც კომპანია მოიპოვებს როგორც მატერიალური ფორმის ასევე ელექტრონული მიმოწერიდან, სატელეფონო ან სხვა სახის საკომუნიკაციო არხიდან;
7.3. ხმოვანი ჩანაწერი - ჩანაწერი, რომელსაც აპლიკაციაში თავისი სურვილისამებრ ქმნის მომხმარებელი და ინახება კონკრეტულ განყოფილებაში;
7.4. ფინანსური - საგადახდო ბარათის შესახებ ინფორმაცია (პირველი ექვსი და ბოლო ოთხი ციფრი);
 
8. მონაცემთა დამუშავება პირდაპირი მარკეტინგის მიზნით:
8.1. თუ თქვენ თანხმობას განაცხადებთ თქვენი პერსონალური მონაცემების პირდაპირი მარკეტინგის მიზნებისათვის დამუშავებაზე, თქვენს პერსონალურ მონაცემებს გამოვიყენებთ მარკეტინგული მიზნებისათვის, კერძოდ, გამოგიგზავნით თქვენზე მორგებულ შეთავაზებებს, კომპანიაში არსებულ ან/და დაგეგმილ სიახლეებზე.
8.2.  თქვენ უფლება გაქვთ ნებისმიერ დროს მოგვწეროთ და დაგვეკონტაქტოთ სხვა საკომუნიკაციო არხებზე და გვთხოვოთ მარკეტინგული შეტყობინებების გაგზავნის შეწყვეტა, ასეთი შეტყობინების მიღებიდან 5 სამუშაო დღის ვადაში კომპანია შეწყვეტს თქვენი პერსონალური მონაცემების გამოყენებას პირდაპირი მარკეტინგის მიზნებისათვის.
8.3. თუ თქვენ მოთხოვნას აფიქსირებთ ელ.ფოსტაზე ან ტელეფონის ნომერზე მოწერის გზით, გამოაგზავნეთ მოკლე ტექსტური შეტყობინება „OFFERS-OFF”.

9. ვიდეო ან/და აუდიო მონიტორინგი:
ჯანმრთელობის, ქონების, უსაფრთხოების, მომსახურების გაუმჯობესების და საზოგადოებრივი წესრიგის დაცვის მიზნით, შესაძლებელია კომპანიის ოფისში მიმდინარეობდეს ვიდეო მონიტორინგი, ხოლო ოფიციალურ ნომერზე დარეკვის შემთხვევაში აუდიო მონიტორინგი. აღნიშნული ვიდეო/აუდიო ჩანაწერი ინახება ერთი თვის განმავლობაში.

10. პერსონალურ მონაცემთა შენახვის ვადა:
10.1. თქვენი პერსონალური მონაცემები ინახება მთელი მომსახურების პერიოდის განმავლობაში, სანამ ჩვენთან გაქვთ აქტიური ანგარიში, ხოლო მომსახურების დასრულების/ანგარიშის გაუქმების შემდეგ არაუმეტეს 3 წლის ვადით, შემდეგი მიზეზების გამო: კითხვებსა და საჩივრებზე პასუხის გასაცემად, კანონმდებლობით განსაზღვრული ვალდებულებების შესასრულებლად.
10.2. თქვენი მონაცემების შენახვა შესაძლებელია მოხდეს 3 წელზე მეტი ვადით იმ შემთხვევაში, თუ კანონი გვავალდებულებს რომელიმე მონაცემის შენახვას სამართლებრივი საფუძვლის გამო.


11. მონაცემთა უსაფრთხოება:
11.1. კომპანიაში დაცულია მონაცემთა სუბიექტის პერსონალურ მონაცემთა უსაფრთხოება და კონფიდენციალურობა. მონაცემების უსაფრთხოების დაცვის მიზნით მონაცემთა დამუშავებისას მიღებულია ისეთი ტექნიკური და ორგანიზაციული ზომები, რომლებიც სათანადოდ უზრუნველყოფს მონაცემთა დაცვას. თქვენი პირადი საიდენტიფიკაციო ინფორმაცია ჩვენს აპლიკაციაში ხელმისაწვდომია მხოლოდ თქვენი მომხმარებლისა და პაროლის მითითების შემთხვევაში. ჩვენი რჩევა იქნება, არავის გაანდოთ პაროლი და უნიკალური კოდი.
11.2. 18 წლამდე არასრულწლოვან პირებს ეკრძალებათ კომპანიის აპლიკაციით სარგებლობა მშობლის თანხმობის გარეშე. კომპანია განზრახ არ ამუშავებს არასრულწლოვანთა პერსონალურ მონაცემებს, თუ გავიგებთ, რომ მომხმარებელი არის 18 წლამდე ასაკის პირი, დაუყოვნებლივ მიღებული იქნება შესაბამისი ზომები ასეთი მომხმარებლის პერსონალური მონაცემების წაშლაზე.
11.3 პერსონალურ მონაცემებზე წვდომა აქვთ შეზღუდულ წრეს,  მხოლოდ იმ პერსონალს, რომელთაც აღნიშნული ესაჭიროებათ მათზე დაკისრებული სამსახურებრივი მოვალეობის შესასრულებლად.

12. პერსონალურ მონაცემთა დაცვის  პოლიტიკის ცვლილება:
 ეს დოკუმენტი შეიძლება შეიცვალოს საკანონმდებლო ან კომპანიის მონაცემთან დამუშავების წესის ცვლილებების შესაბამისად. ნებისმიერი ცვლილება დაუყოვნებლივ გამოქვეყნდება კომპანიის ვებგვერდზე.

